
條目： 

知勝無穢 

內容： 

 『內實有穢不自知內有穢，彼不求斷穢，不求方便，彼精勤學，彼便有穢，穢污心

命終，……生不善處。……若內有穢知我內實有穢者，當知彼人欲斷此穢。求方便、

進精學，彼便無穢，不穢汚心命終……生善處。……若內無穢不知我內實無此穢者，

當知彼不護由眼耳所知法，……則為欲心纏，彼便有欲有穢，穢污心命終者……生不

善處。……若內無穢，如實知我內實無穢者，當知彼人護由眼耳所知法，……則不為

欲心纏，彼便無欲無穢，不穢污心命終，……生善處。……因是，說前二人俱有穢，

穢污心，一者下賤，一者最勝；說後二人俱無穢穢污心，一者下賤，一者最勝。』中

二十二‧1；增四諦品 6 

出處： 

※參見《中阿含經》卷 22〈穢品 3〉（八七）(CBETA, T01, no. 26, p. 566, a14-p. 567, 

a5)： 

【按：亦參 M. 5. Anaṅgana sutta.】 

我聞如是：一時，佛遊婆奇瘦，在鼉山怖林鹿野園中。 

爾時，尊者舍梨子告諸比丘：「諸賢！世有四種人。云何為四？或有一人內實有穢不自

知，內有穢不知如真；或有一人內實有穢自知，內有穢知如真；或有一人內實無穢不

自知，內無穢不知如真；或有一人內實無穢自知，內無穢知如真。 

「諸賢！若有一人內實有穢不自知，內有穢不知如真者，此人於諸人中為最下賤。若

有一人內實有穢自知，內有穢知如真者，此人於諸人中為最勝也。若有一人內實無穢

不自知，內無穢不知如真者，此人於諸人中為最下賤。若有一人內實無穢自知，內無

穢知如真者，此人於諸人中為最勝也。」 

於是，有一比丘即從坐起，偏袒著衣，叉手向尊者舍梨子，白曰：「尊者舍梨子！何

因、何緣說前二人俱有穢，穢污心，一者下賤，一者最勝？復何因緣說後二人俱無

穢，不穢污心，一者下賤，一者最勝？」 

於是，尊者舍梨子答彼比丘曰：「賢者！若有一人內實有穢不自知，內有穢不知如真

者，當知彼人不欲斷穢，不求方便，不精勤學，彼便有穢，穢污心命終；彼因有穢，

穢污心命終故，便不賢死，生不善處。所以者何？彼因有穢，穢污心命終故。賢者！

猶如有人或從市肆，或從銅作家，買銅槃來，塵垢所污，彼持來已，不數洗塵，不數

揩拭，亦不日炙，又著饒塵處，如是銅槃增受塵垢。賢者！如是若有一人內實有穢不

自知，內有穢不知如真者，當知彼人不欲斷穢，不求方便，不精勤學，彼便有穢，穢

污心命終；彼因有穢，穢污心命終故，便不賢死，生不善處。所以者何？彼因有穢，



穢污心命終故。 

「賢者！若有一人我內有穢，我內實有此穢知如真者，當知彼人欲斷此穢，求方便，

精勤學，彼便無穢，不穢污心命終；彼因無穢，不穢污心命終故，便賢死，生善處。

所以者何？彼因無穢，不穢污心命終故。賢者！猶如有人或從市肆，或從銅作家，買

銅槃來，塵垢所污，彼持來已，數數洗塵，數數揩拭，數數日炙，不著饒塵處，如是

銅槃便極淨潔。賢者！如是若有一人我內有穢，我內實有此穢知如真者，當知彼人欲

斷此穢，求方便，精勤學，彼便無穢，不穢污心命終；彼因無穢，不穢污心命終故，

便賢死，生善處。所以者何？彼因無穢，不穢污心命終故。 

「賢者！若有一人我內無穢，我內實無此穢不知如真者，當知彼人不護由眼耳所知

法，彼因不護由眼耳所知法故，則為欲心纏，彼便有欲有穢，穢污心命終；彼因有欲

有穢，穢污心命終故，便不賢死，生不善處。所以者何？彼因有欲有穢，穢污心命終

故。賢者！猶如有人或從市肆，或從銅作家，買銅槃來，無垢淨潔，彼持來已，不數

洗塵，不數揩拭，不數日炙，著饒塵處，如是銅槃必受塵垢。賢者！如是若有一人我

內無穢，我內實無此穢不知如真者，當知彼人不護由眼耳所知法，彼因不護由眼耳所

知法故，則為欲心纏，彼便有欲有穢，穢污心命終；彼因有欲有穢，穢污心命終故，

便不賢死，生不善處。所以者何？彼因有欲有穢，穢污心命終故。 

「賢者！若有一人我內無穢，我內實無此穢知如真者，當知彼人護由眼耳所知法，彼

因護由眼耳所知法故，則不為欲心纏，彼便無欲無穢，不穢污心命終；彼因無欲無

穢，不穢污心命終故，便賢死，生善處。所以者何？彼因無欲無穢，不穢污心命終

故。賢者！猶如有人或從市肆，或從銅作家，買銅槃來，無垢淨潔，彼持來已，數數

洗磨，數數揩拭，數數日炙，不著饒塵處，如是銅槃便極淨潔。賢者！如是若有一人

我內無穢，我內實無此穢知如真者，當知彼人護由眼耳所知法，彼因護由眼耳所知法

故，則不為欲心纏，彼便無欲無穢，不穢污心命終；彼因無欲無穢，不穢污心命終

故，便賢死，生善處。所以者何？彼因無欲無穢，不穢污心命終故。 

「賢者！因是緣是，說前二人俱有穢，穢污心，一者下賤，一者最勝。因是緣是，說

後二人俱無穢穢污心，一者下賤，一者最勝。」 

 

※參見《增壹阿含經》卷 17〈四諦品 25〉（六）(CBETA, T02, no. 125, p. 632, a21-

c24)： 

【按：亦參 M. 5. Anaṅgaṇa.】 

爾時，舍利弗告諸比丘：「世間有此四人。云何為四？所謂第一人者與結相隨，然內有

結而不知。或有一人與結相隨，然內有結如實知之。或有一人不與結相隨，然內無結

如實而不知。或有一人不與結相隨，然內無結如實知之。 

「諸賢當知，第一人者與結相隨，然內有結而不知，此二有結人中，此人最為下賤。

所謂彼第二人與結相隨，內有結如實知之，此人極為妙。彼第三人不與結相隨，內無

結如實而不知，此人於二無結人中，此人最為下賤。所謂彼第四人不與結相隨，內無



結如實知之，此人於無結人中最為第一。諸賢當知，世間有此四人。」 

是時，尊者目連問舍利弗曰：「有何因緣，有結相隨人，一人下賤，一人最妙？復有何

因緣，此二無結人相隨，一人下賤，一人最妙？」 

舍利弗對曰：「彼與結相隨，內有結如實不知。彼人作是念：『我當作淨想。』彼便思

惟作淨想。當作淨想時，便起欲心，以起欲心已，便有貪欲、瞋恚、癡心而命終。爾

時，不求方便，滅此欲心，便有瞋恚、愚癡之心而命終。目連當知，猶如有人詣市買

得銅器，塵土垢坌，極為不淨。彼人不隨時摩抆，不隨時淨洗，然彼銅器倍更生垢，

極為不淨。此第一人亦復如是，與垢相隨，內有結如實不知，彼便作是念：『我當思惟

淨想。』已思惟淨想，便生欲心，已生欲心，則有貪欲、瞋恚、愚癡而命終，不求方

便，滅此欲心。 

「彼第二人與結相隨，內有結如實知！『我今可捨淨想，思惟不淨想。』彼已捨淨

想，思惟不淨想，彼以思惟不淨想，便不生欲心，求方便，不得者得、不獲者獲、不

及者及，便無貪欲、瞋恚、愚癡，亦復無結而命終。猶如有人從市中買得銅器，塵垢

所染，彼人隨時修治，洗蕩使淨。此人亦復如是。與結相隨，內有結如實知之。彼人

便捨淨想，思惟不淨想，彼思惟不淨想，更求方便，不得者得、不獲者獲、不作證者

教令得證，已無欲心、無瞋恚、愚癡而命終。是謂，目連！有此二人與結相隨，一人

下賤，一人最妙。」 

目連曰：「復以何因緣，使此二人不與結相隨，一人下賤，一人最妙？」 

舍利弗曰：「彼第三人不與結相隨，內無結如實而不知。彼便作是思惟，我不求方便思

惟，不得者得、不獲者獲、不作證者而作證。彼人有欲心、瞋恚、愚癡所縛而命終。

猶如有人詣市買銅器，塵垢所染，然不隨時洗治，亦不隨時修治；此第三人亦復如

是，不與結相隨，內無結如實不知，亦不作是學，我當求方便，滅此諸結；而有貪

欲、瞋恚、愚癡之心而命終。 

「彼第四人不與結俱，內無結如實知之。彼便作是思惟，求方便，不得者得、不獲者

獲、不作證者令作證。彼以無此結而命終，猶如有人詣市，得好銅器極淨潔，復加隨

時修治，磨洗其器。爾時，彼器倍復淨好，此第四人亦復如是，不與結相隨，內無結

如實知之，彼便作是思惟，求方便，不獲者獲、不得者得、不作證者而作證，彼便無

結使貪欲、瞋恚、愚癡，身壞命終。是謂，目連！有此二人不與結相隨，內無結如實

知之，一人為上，一人下賤。」 

 

條目： 

穢 

內容： 

 『無量惡不善法從欲生，謂之穢。』 

  『有人心生如是欲，我所犯戒，莫令他人知。（欲）……有他人知彼犯戒，……心



便生惡，彼心生欲及生惡者，俱是不善。』 

  『有人心生如是欲，我所犯戒，當令他人於屏處訶，莫令在眾訶。（欲）……』 

  『有人心生如是欲，我所犯戒，令勝人訶，莫令不如人訶。（欲）』 

  『有人心生如是欲，令我在佛前坐，問世尊法，為諸比丘說，莫令餘比丘在佛前

坐，問世尊法，為諸比丘說。（欲）……』 

  『有人心生如是欲，諸比丘入內時，令我最在其前，諸比丘侍從我，將入內，莫

令……。』 

  『有人心生如是欲，諸比丘已入內時，令我最在上坐，得第一座，第一澡水，得

第一食，莫令餘比丘……。』 

  『有人心生如是欲，諸比丘食竟，收攝食器，行澡水已，令我為諸居士說法；莫

令……。』 

  『有人心生如是欲，諸居士往詣眾園時，令我與共會共集，共坐共論，莫令

餘……。』增四諦品 6 

  『有人心生如是欲，令我為王者所識，及王大臣、梵志、居士、國中人民所知

重，莫令餘……。』 

  『有人心生如是欲，令我為四眾所敬重，莫令餘……。』 

  『有人心生如是欲，令我得衣被、飲食、床褥、湯藥、諸生活具，莫令餘比丘

得。（欲）……俱是不善。』中二十二‧1 

出處： 

※參見《中阿含經》卷 22〈穢品 3〉（八七）(CBETA, T01, no. 26, p. 567, a8-c26)： 

【按：亦參 M. 5. Anaṅgana sutta.】 

尊者舍梨子答比丘曰：「賢者！無量惡不善法從欲生，謂之穢。所以者何？或有一人心

生如是欲：『我所犯戒，莫令他人知我犯戒。』賢者！或有他人知彼犯戒，彼因他人知

犯戒故，心便生惡，若彼心生惡及心生欲者，俱是不善。賢者！或有一人心生如是

欲：『我所犯戒，當令他人於屏處訶，莫令在眾訶我犯戒。』賢者！或有他人於眾中

訶，不在屏處，彼因他人在眾中訶，不在屏處故，心便生惡，若彼心生惡及心生欲

者，俱是不善。賢者！或有一人心生如是欲：『我所犯戒，令勝人訶，莫令不如人訶我

犯戒。』賢者！或有不如人訶彼犯戒，非是勝人，彼因不如人訶，非勝人故，心便生

惡，若彼心生惡及心生欲者，俱是不善。 

「賢者！或有一人心生如是欲：『令我在佛前坐，問世尊法，為諸比丘說，莫令餘比丘

在佛前坐，問世尊法，為諸比丘說。』賢者！或有餘比丘在佛前坐，問世尊法，為諸

比丘說，彼因餘比丘在佛前坐，問世尊法，為諸比丘說故，心便生惡，若彼心生惡及

心生欲者，俱是不善。賢者！或有一人心生如是欲：『諸比丘入內時，令我最在其前，

諸比丘侍從我將入內，莫令餘比丘諸比丘入內時，最在其前，諸比丘侍從彼將入



內。』賢者！或有餘比丘諸比丘入內時，最在其前，諸比丘侍從彼將入內，彼因餘比

丘諸比丘入內時，最在其前，諸比丘侍從彼將入內故，心便生惡，若彼心生惡及心生

欲者，俱是不善。 

「賢者！或有一人心生如是欲：『諸比丘已入內時，令我最在上坐，得第一座，第一澡

水，得第一食，莫令餘比丘諸比丘已入內時，最在上坐，得第一座，第一澡水，得第

一食。』賢者！或有餘比丘諸比丘已入內時，最在上坐，得第一座，第一澡水，得第

一食；彼因餘比丘諸比丘已入內時，最在上坐，得第一座，第一澡水，得第一食故，

心便生惡，若彼心生惡及心生欲者，俱是不善。 

「賢者！或有一人心生如是欲：『諸比丘食竟，收攝食器，行澡水已，令我為諸居士說

法，勸發渴仰，成就歡喜；莫令餘比丘諸比丘食竟，收攝食器，行澡水已，為諸居士

說法，勸發渴仰，成就歡喜。』賢者！或有餘比丘諸比丘食竟，收攝食器，行澡水

已，為諸居士說法，勸發渴仰，成就歡喜；彼因餘比丘諸比丘食竟，收攝食器，行澡

水已，為諸居士說法，勸發渴仰，成就歡喜故，心便生惡，若彼心生惡及心生欲者，

俱是不善。 

「賢者！或有一人心生如是欲：『諸居士往詣眾園時，令我與共會共集，共坐共論，莫

令餘比丘諸居士往詣眾園時，與共會共集，共坐共論。』賢者！或有餘比丘諸居士往

詣眾園時，與共會共集，共坐共論，彼因餘比丘諸居士往詣眾園時，與共會共集，共

坐共論故，心便生惡，若彼心生惡及心生欲者，俱是不善。 

「賢者！或有一人心生如是欲：『令我為王者所識，及王大臣、梵志、居士、國中人民

所知重，莫令餘比丘為王者所識，及王大臣、梵志、居士、國中人民所知重。』賢

者！或有餘比丘為王者所識，及王大臣、梵志、居士、國中人民所知重，彼因餘比丘

為王者所識，及王大臣、梵志、居士、國中人民所知重故，心便生惡，若彼心生惡及

心生欲者，俱是不善。 

「賢者！或有一人心生如是欲：『令我為四眾比丘、比丘尼、優婆塞、優婆私所敬重，

莫令餘比丘為四眾比丘、比丘尼、優婆塞、優婆私所敬重。』賢者！或有餘比丘為四

眾比丘、比丘尼、優婆塞、優婆私所敬重，彼因餘比丘為四眾比丘、比丘尼、優婆

塞、優婆私所敬重故，心便生惡，若彼心生惡及心生欲者，俱是不善。 

「賢者！或有一人心生如是欲：『令我得衣被、飲食、床褥、湯藥、諸生活具，莫令餘

比丘得衣被、飲食、床褥、湯藥、諸生活具。』賢者！或有餘比丘得衣被、飲食、床

褥、湯藥、諸生活具，彼因餘比丘得衣被、飲食、床褥、湯藥、諸生活具故，心便生

惡，若彼心生惡及心生欲者，俱是不善。」 

 

條目： 

殘餘食 

內容： 



『世尊說食中之下極者，謂殘餘食也。』中二十二‧2 

出處： 

※參見《中阿含經》卷 22〈穢品 3〉（八八）《求法經》(CBETA, T01, no. 26, p. 570, 

a24-29)： 

【按：亦參 M. 3. Dhammadāyāda-sutta.】 

「云何諸弟子行求法，不行求飲食？彼二比丘，第二比丘便作是念：『世尊食訖，食事

已辦，猶有殘食，若我不取者，世尊必取瀉著淨地，或復瀉著無蟲水中；又世尊說食

中之下極者，謂殘餘食也，我今寧可不取此食。』作是念已，即便不取。」 

 

條目： 

行求法不行求飲食 

內容： 

中二十二‧2 

出處： 

※參見《中阿含經》卷 22〈穢品 3〉（八八）《求法經》(CBETA, T01, no. 26, p. 570, 

a24-29)： 

【按：亦參 M. 3. Dhammadāyāda-sutta.】 

「云何諸弟子行求法，不行求飲食？彼二比丘，第二比丘便作是念：『世尊食訖，食事

已辦，猶有殘食，若我不取者，世尊必取瀉著淨地，或復瀉著無蟲水中；又世尊說食

中之下極者，謂殘餘食也，我今寧可不取此食。』作是念已，即便不取。」 

 

條目： 

違師三事可毀 

內容： 

 『若法、律尊師樂住遠離，弟子不樂住遠離者，弟子有三事可毀：尊師樂住遠離，

弟子不學捨離，……尊師若說可斷法，弟子不斷彼法；……所可受證，弟子而捨方

便，弟子以此可毀。』（反之可知）中二十二‧2 

出處： 

※參見《中阿含經》卷 22〈穢品 3〉（八八）《求法經》(CBETA, T01, no. 26, p. 570, 

c21-p. 571, a9)： 

【按：亦參 M. 3. Dhammadāyāda-sutta.】 

「尊者舍梨子告彼比丘：「諸賢等！聽我為汝說。諸賢！若有法、律尊師樂住遠離，上



弟子不樂住遠離者，上弟子有三事可毀。云何為三？尊師樂住遠離，上弟子不學捨

離，上弟子以此可毀。尊師若說可斷法，上弟子不斷彼法，上弟子以此可毀。所可受

證，上弟子而捨方便，上弟子以此可毀。若有法、律尊師樂住遠離，上弟子不樂住遠

離者，上弟子有此三事可毀。諸賢！若有法、律尊師樂住遠離，中、下弟子不樂住遠

離者，中、下弟子有三事可毀。云何為三？尊師樂住遠離，中、下弟子不學捨離，

中、下弟子以此可毀。尊師若說可斷法，中、下弟子不斷彼法，中、下弟子以此可

毀。所可受證，中、下弟子而捨方便，中、下弟子以此可毀。若有法、律尊師樂住遠

離，中、下弟子不樂住遠離者，中、下弟子有此三事可毀。」 

 

條目： 

中道 

內容： 

 『念欲惡，惡念欲亦惡，彼斷念欲，亦斷惡念欲；如是恚、怨結、慳嫉、欺誑、諂

諛、無慙、無愧、慢、最上慢、貢高、放逸、豪貴、憎諍。貪亦惡，著亦惡，彼斷

貪，亦斷著。是謂中道。能得心住，得定得樂，順法次法，得通得覺，亦得涅槃。』

中二十二‧2 

出處： 

※參見《中阿含經》卷 22〈穢品 3〉（八八）《求法經》(CBETA, T01, no. 26, p. 571, 

a25-b5)： 

【按：亦參 M. 3. Dhammadāyāda-sutta.】 

「尊者舍梨子復告諸比丘：「諸賢！有中道能得心住，得定得樂，順法次法，得通得

覺，亦得涅槃。諸賢！云何有中道能得心住，得定得樂，順法次法，得通得覺，亦得

涅槃？諸賢！念欲惡，惡念欲亦惡，彼斷念欲，亦斷惡念欲；如是恚、怨結、慳嫉、

欺誑、諛諂、無慙、無愧、慢、最上慢、貢高、放逸、豪貴、憎諍。諸賢！貪亦惡，

著亦惡，彼斷貪，亦斷著。諸賢！是謂中道能得心住，得定得樂，順法次法，得通得

覺，亦得涅槃。」 


